
Fróði Benjaminsen til 3-0 eftir 
innlegg við horna, sum Ólavur 
Mikkelsen tók sær av. Hetta 
var fyrsta málið hjá Fróða 
Benjaminsen, síðani hann fór 
at spæla við Skála.

Skála venjarin Eyðun Klak
stein er sjálvandi væl nøgdur 
við, at liðið hjá honum nú er 
topplið. Síðani sera tepra 1-0 
tapið í Gundadali ímóti B36 
í fyrsta umfari hevur Skála 
spælt fýra dystir í landskapp
ingini og ein í steypakappingini. 
Skálamenn hava vunnið allar 
fimm við málmuninum 9-0!

Tað sigur, at verjuspælið er 
sannførandi, og hóast Søren 
B. Nielsen, sum er roknaður 
at vera fremsti álopsspælarin, 
framvegis er skaddur, so gong

ur tað væl at skjóta mál.
-Fuglfirðingar stríddust, 

og í løtum var tað rættiliga 
óruddiligt – nógvir nærdystir 
og fríspark og steðgir í spæli
num. Í løtum riggaði tað væl 
hjá okkum, og spælararnir 
skulu hava rós fyri, at teir 
leggja so nógv fyri. Vit skoraðu 
trý mál, og tað var als einki for
gjørt í tí, at vit vunnu, sigur 
Eyðun Klakstein.

Nú glapp hjá Jákupi Martin
EB/Streymur – AB 5-1
Fyrstu fýra ferðirnar tapti 
EB/Streymur við einum máli í 
landskappingini. Allir ferðirnar 
hevur nýggi venjarin, Jákup 
Martin Joensen, sagt, at talan 
var um tepur tap, og at hann 

onga løtu ivaðist í, at tað fór at 
gleppa.

Í gjár glapp, tá ið AB noydd
ist úr Hólmanum og suður 
aftur við 5-1 tapi. Hetta varð 
roknað at vera lyklauppgerð í 
botnstríðnum. Arnbjørn Han
sen er nógv skaðadarvaður, 
men í gjár var hann við frá 
fyrsta bríksli, og tað loysti seg.

Hann setti hol á, hann 
skoraði tvey mál, og hann var 
við í mest sum øllum framrætt
aða partinum hjá EB/Streymi.

-Í fleiri av undanfarnu ferð
unum hava vit kent, at tað ikki 
koppaði okkara veg. Nú vunnu 
vit ruddiligan sigur, og tað 
kennist at vera stórur lætti. Frá 
fyrsta bríksli vístu spælararnir 
fínan hugburð. Teir runnu 
nógv, og teir bjóðaðu seg fram í 
fyrra hálvleiki, og tað hildu teir 
fram við í seinna hálvleiki. Arn
bjørn Hansen verður ongantíð 
skattaður ov høgt, men sam
stundis mugu vit undirstrika, 
at hann megnar einki einsa
mallur. So hetta var fínt liða
vrik, sigur EB/Streyma venjarin 
Jákup Martin Joensen, eftir at 
hann fyri fyrstu ferð hevur 
vunnið fulla úrtøku sum 
venjari í bestu deildini.

Sambært faroesoccer hevur 
Arnbjørn Hansen nú skorað 
147 mál í bestu deildini. Tað eru 
næstan trettan ár síðani, at 
hann skoraði fyrsta málið. Tað 
var í 5-0 sigri á útivølli ímóti 
VB/Sumba 21. mai 2006.

Í gjár skoraði Steffan Løkin 
fyri fyrstu ferð í fremstu røð, tá 
ið hann økti um munin til 2-0. 
Hini EB/Streyma málini skor
aðu Niklas Kruse og Magnus 
Gregersen.

Einsamalla AB málið skoraði 

FÓTBÓLTUR

KÍ - NSÍ 2-0 (2-0)
1-0: Jóannes Bjartalíð 18.
2-0: Jonn Johannesen 37.
Dómari: Petur Reinert
KÍ: Kristian Joensen – Jóannes 
K. Danielsen, Jesper Brinck, Ísak 
Simonsen, Ólavur Simonsen – Boris 
Dosljak (Steinbjørn Olsen, 92.), Simen 
Sandmæl, Jákup B. Andreasen, Jonn 
Johannesen (Torbjørn Grytten, 55.) – 
Jóannes Bjartalíð, Patrik Johannesen
Gult kort: Jákup B. Andreasen, 
Torbjørn Grytten, Patrik Johannesen
Reytt kort: Patrik Johannesen 58. 
(2 gul)
Venjari: Mikkjal Thomassen
NSÍ: Tórður Thomsen – Bárður J. 
Hansen, Oddur Á. Højgaard, Jóhan 
Troest Davidsen, Pætur Hentze 
(Jann J. Benjaminsen, 46.) – Peder 
Nersveen, Magnus H. Olsen (Betuel 
Hansen, 46.) – Búi Egilsson, Jann 
Martin Mortensen (Óli H. Olsen, 76.), 
Pól Jóhannus Justinussen – Klæmint 
A. Olsen
Gult kort: Bárður J. Hansen
Venjari: Guðjón Ꝥórdarson

EB/Streymur – 
AB 5-1 (2-1)
1-0: Arnbjørn Hansen 26.
2-0: Steffan Løkin 35.
2-1: Heri H. Mohr 37.
3-1: Niklas Kruse 63.
4-1: Arnbjørn Hansen 64.
5-1: Magnus Jarnskor 83.
EB/Streymur: Rói Zachariasen – 
Poul G. Olsen, Árni G. Olsen, Petur 
Zachariasen, Ragnar B. Danielsen – 
Magnus Jarnskor, Tóki H. Johannesen 
(Rói H. Olsen, 85.), Rógvi Egilstoft 
Nielsen, Jónstein Magnussen – 
Steffan Løkin (Niklas Kruse, 60.), 
Arnbjørn Hansen (Sveinur Knútur 
Magnussen, 70.)
Gult kort: Eingin
AB: Mattias Lamhauge – Beinir 
Henriksen, Sørin N. Samuelsen, Eli 
S. Christiansson, Jónas Stenberg – 
Bárður Olsen, Ragnar Skála (Bartal 
Petersen, 39./Jobin Drangastein, 67.) 
– Tóki á Lofti, Bjarni Skála (Hørður 
Tórsson, 67.), Heri H. Mohr  – Bjarki 
C. Nielsen
Gult kort: Sørin N. Samuelsen, Bartal 

Skaalum Petersen

ÍF – Skála 0-3 (0-2)
0-1: Pætur Dam Jacobsen 15.
0-2: Heðin Klakstein 29.
0-3: Fróði Benjaminsen 93.
Dómari: Jóhan Hendrik Ellefsen
ÍF: Petur Meinhard Magnussen 
– Dávid Langgaard, Poul Nolsøe 
Mikkelsen, Jan Ellingsgaard, Dánjal 
Pauli Højgaard – Høgni Madsen 
(Sunnvar Hansen, 85.), Karl Løkin 
– Jóhan Petersen, Ari Ellingsgaard, 
Andy Olsen – Dánjal á Lakjuni (Gunnar 
Christiansen, 73.)
Gult kort: Høgni Madsen
Venjari: Hegga Samuelsen
Skála: Karstin Hansen – Ari Olsen, 
Jákup Jakobsen, Fróði Benjaminsen, 
Teitur R. Joensen – Pætur Dam 
Jacobsen, Haraldur Højgaard – Edvin 
Jakobsen (Janus Samuelsen, 87.), 
Ronni Møller-Iversen (Ólavur 
Mikkelsen, 84.), Heðin Klakstein 
– Jákup Johansen (Jan Ingason 
Hansen, 90.)
Gult kort: Fróði Benjaminsen, Ronni 
Møller-Iversen, Haraldur R. Højgaard
Venjari: Eyðun Klakstein

Víkingur – B36 avlýstur

TB – HB 1-1 (0-0)
0-1: Adrian Justinussen 73.
1-1: Stefan Radosavljevic 91.
Dómari: Eiler Rasmussen
TB: Milos Budakovic – Aron Sørensen, 
Poul Ingason, Ndende Adama Guéye, 
Dánjal Godtfred – Andrias Sørensen 
(Nikolei Johannesen, 83.), John Villy 
Leo Wøldike, Luc Michael Jeggo, 
Regin í Lágabø (Jens Erik Bruhn, 78.) – 
Stefan Radosavljevic (Hávar Albinus, 
93.), Ivan Ivanovic
Gult kort: Dánjal Godtfred, Poul 
Ingason, Stefan Radosavljevic
Venjari: Zoran Pavlovic
HB: Teitur Matras Gestsson - Jógvan 
Rói Davidsen, Bartal Wardum (Bartal 
Wardum, 30.), Magnus Egilsson, 
Daniel Johansen - Adrian Justinussen, 
Hørður Askham, Andreas Malde 
Breimyr, Pætur J. Petersen - Dan í 
Soylu, Jógvan Skeel Nolsøe
Gult kort: Hørður Askham, Pætur 
J. Petersen, Jógvan Skeel Nolsøe, 
Andreas Malde Beimyr, Dan í Soylu
Venjari: Heimir Guðjónson

6. umfar
Hósdagin 18. apríl – skírisdag
NSÍ – ÍF

Skála – EB/Streymur
B36 – KÍ
HB – AB
TB - Víkingur

Máltindurin
Jóannes Bjartalíð KÍ		  4
Stefan Radosavljevic TB	 4

Betri deildin støðan
LIÐ	 DS	 VD	 JD	 TD	 MF	 MÍ	 MM	 (%)	 ST.

1	 Skála	 5	 4	 0	 1	 8	 1	 +7	 12
2	 B36	 4	 4	 0	 0	 7	 3	 +4	 12
3	 KÍ	 5	 3	 2	 0	 9	 5	 +4	 11
4	 TB	 5	 2	 2	 1	 6	 6	 0	 8
5	 NSÍ	 5	 2	 1	 2	 6	 7	 -1	 7
6	 HB	 5	 1	 3	 1	 6	 5	 +1	 6
7	 Víkingur	 4	 1	 1	 2	 8	 9	 -1	 4
8	 EB/Streymur	 5	 1	 0	 4	 7	 7	 0	 3
9	 AB	 5	 1	 0	 4	 5	 11	 -6	 3
10	 ÍF	 5	 0	 1	 4	 5	 13	 -8	 1

Heri H. Mohr beinanvegin eftir, 
at Steffan Løkin hevði skorað 
til 2-0.

-Vit høvdu fleiri møguleikar 
í fyrra hálvleiki, og tað sá ikki 
so galið út fyrstu løtuna eftir 
steðgin. Tá ið teir øktu til 3-1, 
mistu vit tráðin og góvu mest 
sum uppat at spæla. Kanska 
høvdu vit bóltin, men tað 

var eingin tyngd og broddur 
í. Vit hava áður víst, at hesir 
spælararnir megna nógv meiri 
og betri. Fyrsta treytin er, at vit 
arbeiða fyri søkini, og tað mugu 
vit gera longu skírisdag, tá ið 
vit skulu spæla ímóti HB, sigur 
Bárður Olsen, sum hevur verið 
skaðadarvaður, men sum í gjár 
var aftur á AB miðvøllinum.


